
OLIY TA’LIMDA SUN’IY INTELLEKTNING O’RNI

Chirchiq davlatpedagogika universiteti 

Tayanch so’zlar: sun’iy intellekt, texnologiyalar, oliy ta’lim, algoritmlar, individual ta’lim, 
elektron ta’lim, raqamli texnologiyalar.

индивидуaльноe обучение, электронное обучение, цифровые технологии.

РЕЗЮМЕ:
Ushbu maqolada oliy ta’limda va ta’lim j arayonlarida sun’iy intellekt hamda uning texnologiyalarini 
joriy qilish, uning sifatini oshirishga qaratilgan ishlar o’rin olgandir. Bundan tashqari maqolaning 
maqsadi ta’lim jarayonlarini yaxshilash uchun sun’iy intellekt texnologiyalaridan qanday 
foydalanish imkoniyatlari va uning ijobiy va salbiy jihatlarini o’rganishdan iborat.
РЕЗЮМЕ:
В статье paссмaтpивaeтся paботa, нaпpaвлeннaя нa внедрение искусственного интeллeктa и 
его технологий в высшее обpaзовaниe и обpaзовaтeльный процесс, a тaкжe повышение его 
кaчeствa. Кроме того, целью CTa'iM является исслeдовaниe возможностей использовaния 
технологий искусственного интeллeктa для совepшeнствовaния обpaзовaтeльныx процес
сов, a тaкжe его положительных и отpицaтeльныx сторон.
SUMMARY:
The article discusses the work aimed at introducing artificial intelligence and its technologies into 
higher education and the educational process, as well as improving its quality. In addition, the 
purpose of the article is to study the possibilities of using artificial intelligence technologies to 
improve educational processes, as well as its positive and negative sides.

Kirish. Sun’iy intellekt bu insonlar emas, balki mashinalar tomonidan 
namoyish etilgan aqldir. Al atamasi birinchi marta 1955-yilda Jon Makkarti 
tomonidan qo’llanilgan va u “mashinadan odam o’zini tutishi uchun oqilona 
bo’ladigan tarzda o’zini tutishini talab qilish” deb ta’riflagan[1]. Bugungi 
rivojlanayotgan zamonda sun’iy intellekt texnologiyalari hayotimizning barcha 
jabhalariga chuqur kirib bormoqda hamda oliy ta’lim sohasida ham keng va

katta imkoniyatlar yaratmoqda. Zamonaviy oliy ta’lim muassasalari ham 
talabalarning bilim darajalarini oshirish, o’qituvchilarning ish samaradorligini 
oshirish va ta’lim sifati bo’yicha ham yangi standartlarni belgilashda sun’iy 
intellektdan samarali foydalanishni maqsad qilgan.

Adabiyotlar tahlili va metodologiya. Sun’iy intellekt aqlli tizimlar hamda 
algoritmlarning insonlar tomonidan odatiy tarzda bajariladigan vazifalarni 
bajarish qobiliyatini anglatadi. Umumiy olib qaraydigan bo’lsak, Al ning 
asosiy maqsadlaridan biri jarayonlarni aqlli modellashtirish hisoblanadi. Sun’iy 
intellektning ta’limga integratsiyalashuvi kundan kunga jadal sur’atlarda 
o’sib bormoqda va bu insonlarning o’rganish va o’qitish uslublarini butkul 
o’zgartirishi mumkin. Sun’iy intellekt nafaqat ta’lim uchun, balki boshqa 
sohalar uchun ham juda ko’p afzalliklarga ega bo’lishiga qaramay, unda 
e’tiborga olinishi lozim bo’lgan bir qancha kamchiliklar ham mavjud. Ta’limda 
uning afzalliklaridan bir qanchalarini ko’rib chiqamiz:

• Talabalar uchun qulaylik va imkoniyatlari kengligi hamda ko’pligi;
• Talabalarning har biri uchun individual ta’lim;
• Baholash va fikr-mulohazalar samaradorligi va aniqligini oshirish.

Endi uning e’tiborga olinishi kerak bo’lgan kamchiliklarini tahlil qilamiz:
V Kitoblar o’qimaslik holatlarini ko’payishi;
V Maxfiylik bilan bog’liq muammolar;
V Elektron vositalardan haddan tashqari ko’p foydalanish natijasida 

sog’liqda muammolar yuzaga kelishi;
V Amalga oshirish va texnik xizmat ko’rsatishning qimmat narxlari.

Bu kabi muammolar talabalar uchun yoki foydalanuvchilar uchun ko’p 
noqulayliklar keltirib chiqarishi mumkin. Oliy ta’limdagi sun’iy intellektning 
asosiy muammolaridan biri talabalar ma’lumotlarining xavfsizligi va maxfiyligi 
hisoblanadi.

Sun’iy intellekt va uning ishlashi haqida bir qancha tadqiqotlar olib borilgan 
va o’sha tadqiqotlar natijasi bu -  miya vazifalari va ishini tushunishga, inson 
ongining sirlari va inson aqlining ma’lum darajasiga ega mashinalar yaratish 
muammosidir[2] Bundan tashqari Al baholash va davomatni kuzatish kabi 
vazifalarni soddalashtirish uchun ham ishlatilinishi mumkin. Bu ta’lim 
beruvchilar, ya’ni o’qituvchilarga maslahat berish va o’qitish jarayoniga 
ketadigan vaqtni tejashi ham mumkin. Vaqt muammosi aynan bugungi kunda 
o’ylantiradigan masalalardan biridir. Aynan sun’iy intellekt orqali va uning 
yordamida bu masalaning yechimi ham topilishi mumkin. Ta’limda sun’iy 
intellekt bilan dars berish jarayonlari, yoki masofaviy texnologik ta’limlarni 
bugungi kunda inkor etish biroz qiyindir[3] So’nggi paytlarda elektron ta’lim

juda keng tarqalmoqda, ya’ni axborot-kommunikatsiya texnologiyalaridan 
foydalanish orqali o’qitish. Samaraliroq bo’lishi uchun eLearning 
individuallashtirilgan bo’lishi lozim. Bu maqsadga erishish yo’li esa sun’iy 
intellekt texnologiyalaridan foydalanish bo’lishi mumkin.

Muhokama va natija. Hozirgi kunda o’quv jarayonlarini takomillashtirish 
zamon talablariga mos ravishda tizimlashtirish bo’yicha ko’p samarali ishlar 
olib borilmoqda. Shuningdek, har bir mamlakatda zamonaviy texnologiyalar 
va sun’iy intelekt sohasini rivojlantirishga va aynan shu kabi texnologiya va 
metodlarni ta’lim sohasiga joriy etilishiga ham katta ahamiyat qaratilmoqda. 
Sun’iy intellektning ta’limdagi eng asosiy va muhim afzalliklaridan biri har 
bir talabalar uchun o’rganishni shaxsiylashtirish qobiliyati hisoblanadi. Sun’iy 
intellekt o’quvchilarning shaxsiy ehtiyojlarini qondiradigan o’quv dasturlarini 
yaratish uchun ularning o’rganish jarayonlari, uslublari hamda afzalliklarini 
ko’rib chiqishi mumkin. Sun’iy intellekt bizlarga faqatgina ma’lumotlar 
beribgina qolmay, biz yozgan ma’lumotlarimiz, maqolalar hamda insholarimizni 
tahlil qilib bizga uning kamchiliklarini aytishi va qayerda biz ko’proq xato 
qilganmiz, nimalarni qayta to’g’irlashimiz kerakligi haqida umumiy xulosasini 
ham beradi. Hattoki misol uchun agar siz unga Ingliz tilidan biron mavzuga 
insho yozib bersangiz, u siz yozgan inshoni har jihatdan tahlil qilib unga o’z 
bahosini ham aytib berishi mumkin. Bu esa har qanday o’rganuvchi mustaqil 
ravishda bemalol insholar yozib va u orqali tekshirib ko’proq kamchiliklari 
nimada ekanini va nimalarga ko’proq e’tibor qaratish lozimligini ham bilib 
ololadi. Sun’iy intellekt shuningdek, oliy o’quv yurtlarini boshqarishda 
ham o’zining yordamini ko’rsatadi, professor-o’qituvchilar va o’qituvchi yo 
xodimlarning diqqatini muhimroq vazifalarga e’tibor qaratishdan ozod qiladi. 
Masalan, sun’iy intellektga asoslangan ko’p chatbotlar talabalar savollariga 
javob berish, qabul jarayonlariga yordam berish va ma’lumotlarni boshqarish 
uchun ishlatilishi mumkin. Bu esa vaqtni tejash va samaradorlikni oshirishga 
yordam beradi[4]. Sun’iy intellekt texnologiyalari virtual sinflar hamda onlayn 
kurslarga ham joriy etilmoqda. Ular o’rganuvchilarga yoki talabalarga joy va 
vaqtdan qat’iy nazar ta’lim olish imkonini yaratib beradi. Bundan tashqari 
u tufayli o’quv jarayonlarini osonlashtiradigan, uni qiziqarliroq va hamma 
foydalanuvchi, o’rganuvchilar uchun ochiq qiladigan zamonaviy va interaktiv 
platformalar va dasturlar ishlab chiqilmoqda.

Xulosa. Sun’iy intellekt juda ko’p sohalarga ta’sir ko’rsatdi va shu kabi 
ta’lim sohasiga ham. Shuningdek, sun’iy intellekt texnologiyalari faqat 
aqlli ta’lim yo ijtimoiy robotlar bilan cheklanib qolmasdan, onlayn ta’lim 
muhiti, o’rganishni boshqarish tizimlari va o’quv tahlillari kabi ko’plab aqlli

texnologiyalarni paydo qilib katta hissa qo’shmoqda. Shu bilan birga, ta’lim 
sohasiga raqamli texnologiyalarni ham keng tatbiq etishimiz va ta’lim sohasini 
raqamli texnologiyalarga ko’chirishimiz kerak. Kelajakda sun’iy intellekt 
ta’limga oid deyarli barcha narsani tubdan o’zgartirish imkoniyatiga ega 
va o’zgartirsa ham ajab emas. Ammo biz u ijobiy tarafga o’zgartiradimi yo 
salbiy tarafgami buni oldindan bila olmaymiz, biroq sun’iy intellekt rivojlansa 
ham biz undan yaxshi usullarda foydalangan holda ta’limni ijobiy taraflarga 
o’zgartirishimiz va rivojlantirishimiz kerak.

